ONANIE: SUTZESSU MANNU PRO SA MANIFESTATZIONE “TENORES
ISCONNOTOS: COSAS DE ISTUDIARE E DE ISCHIRE” .

De Mariu A. Sanna, Operadore ULS Mandamentu VIII.

Sutzessu mannu cun sa sala prena de zente amantiosa e cuntenta in sa bidda de
Onanie, pro sa manifestatzione “Tenores Isconnotos: cosas de istudiare e de
ischire” organizadu in s’ambitu de sas manifestatziones pro “Sa Die de sa
Sardigna” in sa die de sapadu 10 de maju 2014 dae s’Amministratzione Comunale
de Onanie cun su Sotziu de sos Tenores Sardigha e cun s’agiudu de sa Pro Loco de
Onanie, de sa Regione Autonoma de Sardigha, de sa Radiu Barbagia e de sa Radiu
Macumere Tzentrale.

S’addobiu est incumentzadu cun s’introduida de su Professore Bustianu Pilosu de
Torpe, dotzente in su Cunsevatoriu de Casteddu e unu de sos “babos” de su
progetu chi previdit de organizare addobios in subra de sos tenores in tota sa
Sardigna. In s’introduida Bustianu Pilosu at crefidu ammentare sa figura de Piero
Sanna, boghe istorica de su tenore Remunnu ‘e Locu de Bitzi.

At sighire su saludu de su Sindigu de Onanie Clara Michelangeli chi pro sa prima
borta in savida sua, at fatu unu interventu in sardu in un’addobiu publicu e custu
mancari non siat una sarda-faeddante, ma sigomente at cumpresu s’importu de sa
limba sarda at créfidu faeddare in sardu e su publicu de sa bidda sua, mancari
ispantadu at apretziadu s’interventu suo cun d’unu aplausu cumbintu. In
s’interventu suo Clara Michelangeli at nadu chi sos tenores sunt unu patrimoniu de
importu mannu non petzi pro s’Unesco chi los tutelat ma puru pro tota sa cultura
sarda e de Onanie.

Posca b’at istadu s’inteventu técnicu de Diegu Corraine, linguista famadu chi ormai
est dae una vida chi istudiat sa limba sarda e chi at naradu de cantu ant fatu in sos
annos passados sos tenores pro defensare sa limba sarda.

At sighire b’at istada sa relata de Bustianu Pilosu chi at presentadu un’andala
istorica de sa vida de su cantu a tenore, ammentende chi s’origine sas pessonas chi
cantaiant in sos tenores fiant chimbe e non battor comente a die de oe.

Ant agabadu s’addobiu sos cantos de sos tenores “Santu Bachis” de Onanie,
“Janna Bentosa” de Nugoro, “Santu Padre de Bortigale”, “Santu Gavinu de lllorai”’e
“Antonia Mesina” de Orgosolo.

A pustis de sa manifestatzione b’at istada sa chena organizada dae sa Pro Loco de
Onanie.



MAZINES DE SA MANIFESTATZIONE “TENORES ISCONNOTOS: COSAS DAE
ISTUDIARE E DAE ISCHIRE” , ONANIE SA DIE DE SU 10 DE MAJU 2014.

Su saludu de su Sindigu Clara Michelangeli, chi at faeddadu in sardu pro sa prima

